
Түйін. Бүгінгі таңда адамзат алдында ең үлкен маңызды мәселе туындады. Экологиялық мәселе-
лердің күрделеніп, түрлі аурудың таралуы. Және де адамзат өмірінде пандемияға айналған 2019 
жылы басталған Covid-19 ауруының жаппай таралуы. Әрине 21-ғасыр медицинаның дамыған зама-
ны десек те, ғылым осы пандемияның алдында көптеген сұрақтар туындады. Коронавирустан ар-
найы дәрі болмаса да, оны емдеу тәсілі зерттелуде. Жақсы жетістікке жету мақсатында дәрілік 
өсімдіктерде қолданылу перспективасы өте өзекті. Дәрілік өсімдіктер құрамындағы биологиялық 
белсенді заттардың перспективасын зерттеу өте маңызды мәселе. 
Сapparis herbacea Willd дәрілік өсімдігінің фитохимиялық құрамын анықтадық.  Дәрілік өсімдіктерде 
флавоноидтар, сапониндер, кумариндер сияқты әртүрлі биологиялық белсенді заттар анықталды. 
Отандық фармацевтикалық өнеркәсіпті дамыту, жергілікті дәрілік препараттар үлесін 60% арт-
тыру ҚР алға қойған міндеттерінің бірі. Отандық шикізат ресурс ретінде алынатын дәрілік өсім-
діктерді пайдаға асыру үлкен басымдылыққа ие болды. Осы мақсатта Сapparis herbacea Willd дә-
рілік өсімдігінің елімізде халық медицинасында осы дәрілік өсімдік кең түрде қолданылады. Бірақта 
ресми түрде әлі де тіркелмеген. 
Зерттеу барысында дәрілік маңызы бар Сapparis herbacea Willd перспективті дәрілік өсімдігінің жер 
үсті және жер асты бөліктерінің   биологиялық активті заттардың фитохимиялық құрамы анық-
талды. Өсімдіктің экологиялық ерекшеліктері, химиялық құрамы, медицинада қолданылуына әдеби-
шолу жасалынды.  Сонымен қатар, Әлемді жайлаған індеттен  ағзаны вирустан қорғау мақсатын-
да жағдайын жақсартуға арналған дәрілік препарат жасау міндеттердің бірі болып табылады.  Қо-
рытындылай келе, Сapparis herbacea Willd перспективті дәрілік өсімдігінің фитохимиялық құрамын 
анықтап, емдік қасиетін зерттеу болып табылады. 
Түйінді сөздер: пандемия, коронавирус, медицина, дәрілік өсімдік, активтілік, антиоксидант.

Резюме. Сегодня человечество столкнулось с величайшей проб-
лемой. Это массовое распространение болезни Covid-19, начав-
шееся в 2019 году. Конечно, 21 век — время передовой меди-
цины, но перед наукой появились нерешенные вопросы. Хотя 
конкретного лекарства от коронавируса нет, лечение изучается. 
Перспективы изучения лекарственных растений очень актуаль-
ны, особенно биологически активных веществ, для дальнейше-
го достижения хороших результатов.
Определен фитохимический состав лекарственного растения 

PROSPECTS FOR USING CAPPARIS HERBACEA WILLD AS A 
MEDICINAL PLANT

Resume. Humanity today is facing the greatest challenge. This is 
the massive spread of the Covid-19 disease that began in 2019. Of 
course, the 21st century is the time of advanced medicine, but un-
resolved questions have appeared before science. Although there 
is no specific cure for coronavirus, treatments are being studied. 
The prospects for the study of medicinal plants are very relevant, 
especially biologically active substances, for the further achieve-
ment of good results.
The phytochemical composition of the medicinal plant Сapparis her-
bacea Willd was determined. In medicinal plants, various biologi-

Сapparis herbacea Willd. В лекарственном растений идентифи-
цированы различные биологически активные вещества, как фла-
воноиды, сапонины, кумарины.
Одной из задач, поставленных Республикой Казахстан, является 
развитие отечественной фармацевтической отрасли, увеличе-
ние доли отечественных лекарственных средств на 60%. Прио-
ритетным направлением стало использование лекарственных 
растений в качестве отечественного сырья. С этой целью ле-
карственное растение Сapparis herbacea Willd  широко исполь-
зуется в народной медицине нашей страны. Однако официаль-
но он еще не зарегистрирован.
В заключении определен фитохимический состав биологически 
активных веществ в надземной и подземной частях перспектив-
ного лекарственного растения Сapparis herbacea Willd. Предс-
тавлен обзор экологических особенностей растения, его хими-
ческого состава, применения в медицине. Кроме того, одной из 
задач является разработка препарата для улучшения состоя-
ния организма для защиты его от вируса. В заключение описы-
вается значение биологически активных веществ перспектив-
ного лекарственного растения Сapparis herbacea Willd  для его 
целебных свойств. 
Ключевые слова: пандемия, коронавирус, лекарство, лекарст-
венное растение, активность, антиоксидант.

cally active substances have been identified, such as flavonoids, 
saponins, coumarins. One of the tasks set by the Republic of Ka-
zakhstan is the development of the domestic pharmaceutical indus-
try, increasing the share of domestic medicines by 60%. The priori-
ty direction was the use of medicinal plants as domestic raw mate-
rials. For this purpose, the medicinal plant Сapparis herbacea Willd 
is widely used in folk medicine in our country. However, it has not 
been officially registered yet.
In conclusion, the phytochemical composition of biologically active 
substances in the aboveground and underground parts of the prom-
ising medicinal plant Сapparis herbacea Willd was determined. A re-
view of the ecological features of the plant, its chemical composi-
tion, and applications in medicine is presented. In addition, one of 
the tasks is to develop a drug to improve the condition of the body 
to protect it from the virus. In conclusion, the significance of biolog-
ically active substances of the promising medicinal plant Сapparis 
herbacea Willd for its medicinal properties is described.
Keywords: pandemic, coronavirus, drug, medicinal plant, activi-
ty, antioxidant.

Кіріспе Бүгінде адам денсаулығының нашарлауы көп 
алаңдаушылық туғызады. Адам денсаулығына нұқсан 
келетін себептер өте көп: сапасыз өмір сүру, сапасыз 
тағам өнімдері, тұрмыстық жағдай және экологиялық 
мәселелер [1]. Бүгінде одан да маңызды мәселе туын-
дады. SARS-CoV-2 коронавирустық пандемия бүкіл 
әлемді дерлік қамтыды. Дүниежүзілік денсаулық сақ-
тау ұйымының соңғы мәліметтері бойынша, 1,8 мил-
лионнан астам адам ауру жұқтырған, 6 млн-нан астам 
адам қайтыс болған. Адамзат осы вирустың алдында 
әлсіз болып шықты. Ғылымда осы індетті жою өзек-
ті мәселеге айналды. Жан - жақты ізденіс зерттеу жұ-
мыстары жүргізіле басталды [2].
Қазіргі таңда адамзат синтетикалық дәрі дәрмектен 
гөрі дәрілік өсімдіктерге мән бере бастады. Тіпті ерте 
заманда халықтық дәстүрлі емес медицинада дәрілік 
өсімдіктер кең пайдаланылған. Дәрілік өсімдіктер бүгін-
де өзінің өзектілігін жоғалтпады [3].    Өсімдіктер әлемі 
пайдалы қасиеттерге бай. Адам өмірінде өсімдіктер-
дің маңызы өте жоғары. Табиғат өсімдіктерді барын-
ша бай қасиеттермен қамтамасыз етіп қойған тәрізді. 
Бүгінде медицинада табиғи түрде емдеу түрлеріне мән 
бере бастады. Дәрілік өсімдіктің құрамында барлық хи-
миялық қосылыстар болады ( глюкозидтер, көмірсу-
лар, майлар, ферменттер, эфир майлары, алкалоид-
тар, микроэлементтер, дәрумендер, фитонцидтер) [4].     
Өсімдіктер биосфераның маңызды бөлшегі бола тұра, 
табиғатта зат айналымды қамтамасыз етеді. Экология-
лық тепе-теңдікті сақтауға көмектеседі. Сонымен қа-
тар, атмосфералық ауаны тазарту, климаттың қалып-

тасуына, топырақтың түзілуіне әсерін тигізеді. Кейбір 
өсімдіктер фитонцидтер бөле отырып, ауру тудырғыш 
микроағзаларды өлтіреді. Мұның бәрі өсімдік дәріле-
ріне деген қызығушылықтың артқанын түсіндіреді [5].    
Зерттеу жұмысының мақсаты. Шетелдік ғылыми жұ-
мыстарға қарай отырып, Сapparis herbacea Willd дә-
рілік өсімдігінің  маңызын қарастыру. Сонымен қатар, 
Сapparis herbacea Willd дәрілік өсімдігінің фитохимия-
лық құрамын анықтау. Қазақстанның оңтүстігінде өсе-
тін Сapparis herbacea Willd дәрілік өсімдігінің құрамын-
дағы биологиялық активті заттарды анықтау.
Зерттеудің материалдары мен әдістері: зерттеу ма-
териал ретінде Қазақстанның оңтүстік шығысында өсе-
тін Сapparis herbacea Willd өсімдігі алынды. Тәжірибе 
үшін шикізат күзде және ерте көктемде дайындалды. 
Жұмыс барысында өсімдік құрамындағы биологиялық 
белсенді заттарды бөліп алу әдісі – фармакогности-
калық талдау әдісі қолданылды. Шикізаттың түпнұс-
қалығын анықтау.
Зерттеу жұмысы 2021 жылы аль Фараби атындағы Қа-
зақ Ұлттық университетінің химия факультетінде жа-
салынды. 
Табиғатта өсімдіктер бағалы ресурс қатарына жатады. 
Қазіргі таңда ғылыми-техниканың дамуына қарамас-
тан өсімдіктердің маңызы жоғалған жоқ [6]. Қайта кері-
сінше олардың пайдалы жақтары зерттелініп, көптеген 
ғылыми зерттеулер жасалынып жатыр. Сондықтанда 
бүгінде пандемия жағдайында елімізде бай өсімдіктер-
дің емдік қасиетін зерттеу өте маңызды.   Елімізде дә-
рілердің 70% дәрілік өсімдіктерден жасалынады. Жал-Ф

пы жеріміз дәрілік өсімдікке өте бай [7]. Әлі де зертте-
лінбеген өсімдік түрлері өте көп. Республика террито-
риясынан 6000-ға жуық өсімдік түрлерін кездестіруге 
болады. Олардың түлерінің көптігі жөнінен Қазақстан 
Одақ көлемінде бірінші орында тұр [8].   
Мемлекет дәрілік өсімдіктерді зерттеп, адам денсау-
лығына пайдалануда жақсы қолдау көрсетіп жатыр. 
Түрлі жобалар , зерттеулерге мемлекет тарапынан 
қаражат бөлінуде.
Біздің зерттеу жұмысымыздың мақсаты осы бір адам-
зат үшін қиын уақытта дәрілік өсімдіктің пайдалы қа-
сиеттерін зерттеу. Соның ішінде нақты Сapparis 
herbacea Willd өсімдігі алынды. Сapparis herbacea Willd 
өсімдігі Орта Азия, Иран, Ирак, Тәжікстан, Өзбекстан, 
Түркия мемлекеттерінде ерекше орын алады [9-12].
 Шетелдік мәліметтерге мән берсек Сapparis herbacea 
Willd өсімдігінің дәрілік құрамы мен қасиеті дәлелден-
ген [13-14].
Жұмыс барысында бірқатар шетелдік әдеби көздер-
ден зерттеу жұмыстар қарастырылды. Ол зерттеу ма-
териалдары бойынша тікенекті каперстің химиялық құ-
рамының өте бай екенін көреміз. Сонымен қатар меди-
циналық маңызы бар флавоноидтар мен каротиноид-
тарды зерттеу маңызды [15]. Адам ағзасы үшін таби-
ғи антиоксиданттардың болуы қажеттілік болып табы-
лады.  Сондықтанда дәрілік өсімдіктер құрамындағы 
пайдалы компонеттерді анықтау бүгінгі таңды өте ак-
туальды мәселе.  
Сapparis herbacea Willd өсімдігінің химиялық құрамы: 
клетчатка (тағамдық талшықтар),май қышқылдары,-
рутин,гликозидтер,эфир майлары,ферменттер, сапо-
ниндер, алкалоидтар,пектин, флавоноидтар (кверци-
тин, кемпферол),каротиноидтар, А,С,Е,К және В тобы-
ның дәрумендері,цинк, йод, натрий, селен, марганец, 
фосфор, темір, микро- және макроэлементтер,аскор-
бин қышқылы, токоферол кездеседі [16-19].
Осы жоғарыда келтірілген фитохимиялық құрамының 

өзі Сapparis herbacea Willd дәрілік өсімдігінің қанша-
лықты пайдасын көрсетеді. Осы элементтер мынадай 
пайдалы көрсеткіштер көрсеткен:
− рутин, қан тамырларын холестериннен тазарта оты-
рып, қан тамырларының, каппилярларды жақсартып, 
қан қысымын түсіреді;
− стахидрин  метастаза кезінде қатерлі ісік жасушала-
рын өсуін тоқтады;
− кверцитин терінің жағдайын жақсартып, ішектің та-
зартуына септігін тигізеді. ағзаны улы заттар мен ша-
лыктардан тазартады;
− кверцитин аллергиялық реакцияны бейтараптанды-
рады. Сонымен қатар қабынуды жеңілдетеді, терінің 
жақсаруына әсер етеді;
− тағамдық талшықтар ас қортылуының жақсартуын 
қамтамасыз етеді, ішектің жұмысының қалпына келу, 
ағзаны токсиндерден тазарту қасиеті бар;
− кальций, калий, магний сүйектді нығайтады және  
остеопароздың дамуына жол бермейді;
− каперс тұқымы бас ауруын жеңілдетеді, ал одан 
алынған эфир майлары массаж жасағанда қолданы-
лады. 
− каперстің нәрі жараға ем [20]. 
Сонымен қатар жемісінде қант мөлшері көп, С дәру-
мені, тиогликозидтер, бифлавоноидтар, гинкгетидер 
бар. Жапырағында 2,9 % майлар, стахидрин бар. Тұ-
қымында 40% дейін антиоксидант қасиеті бар май бо-
лады. Өсімдіктің қай бөлшегі болмасын өте пайдалы. 
Тіпті жапырағын болсын, сабағын болсын қайнатпасы 
бауырдың қантамырларын тазалайды. Қанды сұйыл-
ту қасиеті бар. Ол дегеніміз короновируспен ауырған 
кезде қанды сұйылту маңызды екенін бірқатар ауру-
лардан белгілі болды [21].  Сонымен қатар ағза құра-
мындағы улы заттарды да шығаруда маңызы зор. Ағ-
заның сал ауруынан емдеу, буын ауруы, радикулит-
те, подагра ауруына бірден бір ем. Өсімдіктің қай же-
рін езіп жесе де бұлшықеттерді қатайтуға көмектеседі. 

1-сурет - Оңтүстік шығыс өңірде кездесетін Сapparis herbacea Willd дәрілік өсімдігі

Жемісін шайнап жесе, тіс ауруын басады. Жапырағын 
шайнап жесе мидың бітелуін ашады. Қайнатпасы жы-
лытүрде құлақтың суық тиюінен қорғайды. Тұздалған 
жемістері бронхты тазалауды маңызы зор. Тамыры-
ның қабығын 3-4 күн бұрын тұзды суға салып жібітеді. 
Сосын тұщы суда шаяды. Содан жасалынған қайнат-
пасы да өте пайдалы. Ал тамыр қабығынан жасалын-
ған жақпа май радикулит кезінде өте пайдалы. Каперс-
тің спирт қосылған тұнбасы ауруды басатын препарат 
ретінде пайдаланылады. Және каперс антиоксидант-
тық қасиеттерге ие. Араб зерттеушілері өсімдіктің әр-
түрлі бөліктерінің қабынуға қарсы қасиеттерін анықта-
ды [22].  Жемістердің аллергияға қарсы әсері бар еке-
ні анықталды. Тамыр тұнбалары (1:10) (10-15 тамшы 
X күніне 3 рет) тромбоциттер санын арттырады және 
әрекет етеді. Өсімдік сығындысы біздің медицинада 
белгілі үнділік LIF 52 препаратының бөлігі болып та-
былады. Ал өсімдіктің құрамында йод мөлшері оны 
қалқанша безінің ауруларына пайдалы әсер етеді [23].
Израиль ғалымдары Сapparis herbacea Willd өсімдігі-
нің қант диабетін емдеуде қасиетін анықтады. 
Health Net сараптау орталығының мәліметтері бойын-
ша коронавирустың Әлемге жаппай жайылуы дәрілік 
өсімдікке деген сұранысты арттырды. Әсіресе, про-
филактикалық ағзаның жағдайын жақсарту маңызды 
болды. Әлемдік ғылым осы вирустан қорғану тәсілде-
рін іздестіре бастады. Пандемияның шарықтау шегін-

де адамдар, имбирь, сармысақ, куркума, лимон сұра-
нысқа ие болды [24]. 
Дәстүрлі медицинада өсімдіктер нақты бір вирусты 
жоюға қабілетті емес. Бірақта вирусқа төтеп беретін 
ағзаның иммундық қабілетін күшейтуге әсерін тигізе 
алады. Вирусты жоюға фитонцидтердің  әсері бар. Со-
нымен қатар ағзаның имммундық қабілетін эфир май-
лары да жақсартады [25]. 
Сонымен қатар Сapparis herbacea Willd өсімдігінің құ-
рамындағы кумариндердің мынадай қасиеттері бар: 
антиоксидант, мембрананы тұрақтандыру, антигель-
минтикалық, қабынуға қарсы, антибиотик, анаболи-
калық, бактерияға қарсы, цитостатикалық, фотосен-
сибилизациялау және саңырауқұлақтарға қарсы [26].
2020 жылы мамыр айында Дүниежүзілік Денсаулық 
сақтау Ұйымы коронавирусты емдеуде шөп дәрілері-
нің сынамасын мақұлдады.  COVID-19-мен күресу үшін 
дәстүрлі дәрі-дәрмектерді қолдану бастамасын Афри-
каның ауруларды бақылау және алдын алу орталы-
ғының және Африка одағының әлеуметтік мәселелер 
жөніндегі комиссиясының сарапшылары көтерді [27]. 
Жоғарыда келтірілген шетелдік ғылыми жұмыстарға 
қарап дәрілік Сapparis herbacea Willd өсімдігінің фито-
химиялық құрамының маңыздылығын көріп отырмыз. 
Сондықтанда елімізде өсетін Сapparis herbacea Willd 
өсімдігінің фитохимиялық құрамын анықтау өте маңыз-
ды. Дәрілік өсімдіктердің емдік құндылығы олардың құ-

1-кесте - Сapparis herbacea Willd  дәрілік өсімдігінің жер үсті, жер асты бөліктерінің БАЗ негізгі топтары

№ Көрсеткіштер түрі
Биологиялық активті заттардың бар / жоғы

жемісі сабағы тамыры
1 Экстрактивті заттар + + +
2 Жалпы күл + + +
3 Тұз қышқылында ерімейтін күл + + +
4 Флавоноидтар + + +
5 Көмірсулар + + +
6 Карбонды қышқылдар + + +
7 Кумариндер + + +
8 Сапониндер + + +

Кесте 2 - Сapparis herbacea Willd  дәрілік өсімдігінің құрамындағы БАЗ мөлшері

№ Көрсеткіштер түрі Шикізаттың құрамындағы БАЗ мөлшері, %
1 Ылғал мөлшері 7,68
2 Экстрактивті заттар 62,3
3 Жалпы күл 17,5
4 Тұз қышқылында ерімейтін күл 17,15
5 Флавоноидтар 3,2
6 Көмірсулар 4,7
7 Карбонды қышқылдар 3,63
8 Кумариндер 0,25
9 Сапониндер 4,02

рамындағы биологиялық белсенді заттармен анықта-
лады. Дәрілік өсімдік шикізатының жаңа түрлерін ме-
дициналық тәжірибеге енгізу үшін олардың сапа стан-
дарттарын әзірлеу бойынша зерттеулер жүргізу қажет. 
Өсімдік шикізатының тиімділігі мен қауіпсіздігінің негі-
зі олардың нормативтік құжаттама талаптарына сәй-
кестігі болып табылады [28]. Бұл мәселені шешу дә-
рілік өсімдік материалдарының құрамын толық фито-
химиялық талдаусыз мүмкін емес. Биологиялық бел-
сенді заттар қоғам өмірінде өте маңызды рөл атқара-
ды. Олардың көпшілігін заманауи медицинада қолда-
ну сирек жанама әсерлер береді [29]. Осылайша, био-
логиялық белсенді заттардан синтезделген препарат-
тарды жасау медицинадағы жетекші бағыттардың бірі 
болып табылады. Бірақ өсімдік материалдарынан био-
логиялық белсенді заттарды бөліп алу әлі де аз зерт-
телген. Сондықтан көптеген сұрақтар ашық күйінде қа-
лып отыр. Мысалы, дәрілік өсімдік материалдарының 
көп мөлшері сулы сығындылар түрінде қолданылады 
және биологиялық белсенді заттардың суға өтуін арт-
тыру мәселесіне арналған бірнеше басылымдар бар. 
Дегенмен, су инфузиясы мен қайнатпалары адам ағ-
засы үшін ең физиологиялық дәрілік формалар болып 
табылады [30]. Осындай мәселелерді шешу үшін қа-
зіргі заманғы ғылым өсімдіктердің біздің «жасыл көзі» 
екенін ұмытпай, өсімдіктердің химиялық құрамын мұ-
қият зерттеуге және биологиялық белсенді заттарды 
оқшаулаудың ең тиімді әдістерін іздеуге көбірек назар 
аударуы керек деп ойлаймыз. 
Зерттеу жұмысы Дәрілік өсімдік шикізатының  фарма-
когностикалық талдауы, яғни дәрілік өсімдіктің фито-
химиялық құрамын анықтау. Дәрілік өсімдік материал-
дарының фитохимиялық талдауы жасалынды. Соны-
мен қатар, фитохимиялық әдісті қолданатын зерттеу 
дәрілік өсімдік материалдарының сапасын анықтауды 
және оның сандық көрсеткіштерін зерттеуді қамтиды. 
Бұл ретте күлділік дәрежесі, ылғалдылық деңгейі жә-
не басқа да негізгі көрсеткіштер анықталады.
Біздің Сapparis herbacea Willd  дәрілік өсімдігін фито-
химиялық зерттеу жұмысымызда биологиялық актив-
ті заттар анықталды.  Сapparis herbacea Willd  дәрілік 
өсімдігінің құрамында биологиялық белсенділіктің кең 

спектрі бар биологиялық белсенді қосылыстардың әр-
түрлі топтарының кешені бар (1-кесте). Биологиялық 
активті заттар  (ары қарай БАЗ) өсімдіктің жер үсті жә-
не жер асты бөліктерінде де кездеседі. 
1-кестеде көрсетілгендей Сapparis herbacea Willd  дә-
рілік өсімдігінің жер үсті, жер асты бөліктерінде де био-
логиялық активті заттардың бар екенін көреміз. Яғни, 
өсімдіктің фитохимиялық құрамы барлық фармако-
логиялық әсерге ие (2-кесте). Және де ары қарай да 
зерттеуді қажет етеді. Осы бағытта біз зерттеу жұмы-
сымызды жалғастырамыз.
Кестеде көрсетілген Сapparis herbacea Willd  дәрілік 
өсімдігінің құрамындағы БАЗ мөлшері заманауи ме-
дицинада кеңінен қолданылады. Сондықтанда дәрі-
лік өсімдіктерден алынатын биологиялық активті зат-
тарға бүгінгі таңда үлкен ерекшелік бөледі. Әрбір зерт-
телген биологиялық белсенді заттардың медицина-
да маңызы өте зор. Осы бір емдік қасиетін анықтай 
біліп, оны практикада қолдану өте жақсы нәтиже бо-
лар еді.  Осы бағытта зерттеу жұмысымызда әрі қа-
рай жалғастырамыз.
Қорытынды Дәрілік өсімдіктер көп мөлшерде биоло-
гиялық активті заттар синтездеп шығарады. Бұл жан-
жақты әсер ету  эффектісін түсіндіреді, яғни емдеу 
барысында жиі пайда болатын әртүрлі жүйелер мен 
органдарға көптеген әсерлердің бірдей тиімді болуы. 
Ұзақ пайдаланылған өсімдіктердің қосымша зерттеу-
лері олардың биологиялық белсенділігінің жаңа қырын 
ашады. Бұл дегеніміз бүгінгі таңдағы пандемия жағда-
йында коронавирусты емдеудің бір жолын қарастыру-
да таптырмас емдеу түрі болып табылады. 
Қазіргі заманғы талдау әдістерін қолдану арқылы 
Сapparis herbacea Willd  дәрілік өсімдігінің жемісі, та-
мыры, жапырақтар мен тамырсабақтардың химиялық 
құрамы зерттелінді. Ол үшін сапалық фармакогности-
калық талдау (фитохимиялық талдау) химиялық, фи-
зика-химиялық әдістерді қолдандық. Зерттеу нәтиже-
сінде өсімдіктің құрамында медицинада пайдасы бар 
флавоноидтар, кумариндер, көмірсулар, сапониндер, 
карбон қышқылдары анықталды. Біз әрі қарайда зерт-
теу жұмысымызда осы дәрілік өсімдіктің антимикроб-
тық, антиоксиданттық әсерін анықтаймыз.

